
Croesawyd pawb i'r cyfarfod gan Liz y Liywydd. Llongyfarchwyd dwy o'r
aelodau, sef Delyth a Mabel, ar ddathlu penblwyddi arbennig yn ddiweddar.
Braf oedd cael cwmni Gwyneth Williams a Glenys Giriffiths a deall bod y
ddwy yn gwella. Penderfynwyd gyrru cofion aelodau'r gangen at Edwina
Morris sydd heb fod yn rhy dda yn ddiweddar. Dymunwyd yn dda i rieni Nan
Rowlands yn eu cartref newydd. Cydymdeimiwyd yn ddwys iawn gydag Alys
a Gwyneth a'u gwyr ar farwolaeth eu chwaer-yng-nghyfraith, a chwaer i
Robin ac Idwal, yn ddiweddar.

Derbyniwyd llythyr gan Mr Richard Owen yn diolch i'r aelodau am y croeso
cynnes a gafodd yng nghyfarfod mis Mawrth.

Cyflwynodd Liz ein gwr gwadd am y noson, sef Mr Huw Price Hughes a
diolchodd iddo am ei barodrwydd i gamu i'r adwy ar fyr rybudd. Dyn prysur
iawn yw Huw. Ers ynddeol o'r heddlu, mae'n cyfrannu colofn “Ar Ben Arall y
Lein” i Eco'r Wyddfa a bu'n cynrychioli'r pentref fel Cynghorydd Sir am sawl
blwyddyn. Yn ddiweddar, mae wedi bod yn ysgrifennu erthyglau i'r Herald
Gymraeg. Nid pysgota oedd testun ei sgwrs, ond y byd "Tu Hwnt".

Cychwynnodd drwy sén am ei amser yn yr heddlu yn Wrecsam yn y
saithdegau a chawsom hanes ysbryd y Barnwr Jeffreys. Yna dychwelyd i
ardal ei febyd gan roi hanes rhai o'r ysbrydion yn ardal Deiniolen, Llanrug,
Penygroes a Bethel.

Diolchwyd iddo am sgwrs ddifyr gan Liz. Enillwyd y raffl gan Gwyneth Jones.

